
ГОЛОС  САМУРА

РАЙОНДИН  ХАБАРАР
АГЬАЛИЙРИН
 ИГЬТИЯЖАР

«ЗИ Дагъустан–Зи яд» лишандик
квай республикадин проект тама-
марунин мураддалди 2020- йисуз
Магьарамдхуьруьн районда цIийи
гунгара (водопровод) эцигунин
кIвалахар башламишнай. Кардик
акатдай цIийи линияди «Ярагъкъ-
азмаяр– Буткъазмаяр– ЦIийихуьр–
Къиличхан– Бугъда– Тепе» хуьрер
хъвадай целди таъминардай мум-
кинвал гуда.

 Къенин юкъуз Буткъазмайрин ва
ЦIийихуьре   500 тонн яд гьакь-
дай кьве резервуар ва агьалий-
рин кьадардиз килигна 300 тон-
ндин кьве резервуар Бугъда– Те-
педин хуьре эцигнава.

И месэладал райондин руковод-
стводилай гъейри региондин ру-
ководстводини гуьзчивал тухуз-
ва.

  КЪУЛАЙВИЛЕР
 ФИКИРДА АВАЗ

ГЬАР йисуз, «Шегьердин къулай шартlар тешки-
лун» федеральный проект ва «Яшамиш жедай чка
шегьердин шартlар» милли проект тамамарун фи-
кирда аваз райондин хуьрера паркарин зонаяр ва
са жерге куьчеяр туькIуьрзава.

Алай 202I- йисуз, Магьарамдхуьруьн райондин
Хужакъазмаяр, Гилияр, КьепIиркъазмаяр, ЦIелегуьн
ва Азадогъли хуьрера ял ядай паркар туькIуьрда.
Эхиримжи кьве йисан вахтунда ихьтин паркар ирид
хуьре туькIуьрнава. ТуькIуьрнавай паркар агьалияр
патал аялар, хтулар галаз ял ядай  гзаф къулай чкай-
риз элкъвенва. ГьикI лагьайтIа, вири паркара аял-
риз къугъунардай алатар алай майданарни
туькIуьрзава. Чна умудзава, агьалийри чпиз тешкил-
навай и къулай  шартIар игьтиятлувилелди ишле-
мишда.

Милли проектра иштиракуни чаз агьалийриз ихь-
тин къулай шартIар тешкилдай мумкинвилер гузва.

Туькlуьрнавай паркарин къерехра кул–кусар, на-
бататар цунин кIвалахар вилик кума.

                                                  А.АЙДЕМИРОВА.

АЛАЙ йисан 9- июлдилай 18- июлдалди Россиядин ОМВД-
дин Магьарамдхуьре авай отделениеди «Тонировка» кьил
ганвай профилактикадин мярекатар тешкиллувилелди кьи-
ле тухвана ва са жерге мярекатар давам жезва. Идан гьакъ-
индай чи корреспондент Афисат Айдемирова Магьарамдхуь-
руьн райондин ОГИБДД- дин начальник Джабир Агьмедовахъ
галаз гуьруьшмиш хьана ва алай вахтунда рекьера авай гьа-
ларин гьакъиндай са шумуд суал гана.

ХАТАСУЗВАЛ ФИКИРДА АВАЗ

- Джабир Агь-
медханович, алай
йисуз пландик кваз
тухузвай мяре-
катрин ва ирид
вацран вахтунда
а в у н в а й
кlвалахдин нети-
жаяр гьихьтинбур
я?

- Чи отделдин
инспекторар 151 ки-
лометр мензилдин
рекье хатасузвал
таъминарунал маш-
гъул я.  Абурукай 75
километр рехъ рес-
публикадин мана авай ва 76
километр чкадин рехъ я. Ирид
касдикай ибарат тир коллек-
тивдин везифайрик сифте ну-
батда рекьерин гьерекатда ха-
тасузвал таъминарун, рекьера
жезвай тахсиркарвилер дуьз-
дал акъудун, райондин    сер-
гьятдал аварияр хьунин вилик
пад кьун ва са жерге маса
кlвалахар акатзава. Винидихъ
лагьанвай везифаяр тамама-
рунин мураддалди ирид вац-
ран вахтунда отделди «Внима-
ние- Дети», «Пешеход», «Ре-
мень безопасности», «Марш-
рутка», «Детское кресло»,
«Пристегнись!», «Тонировка»,
«Дозор» мярекатар тухвана ва
патал районра, шегьерра кьи-
ле фейи оперативно-профи-
лактикадин мярекатра ишти-
ракна.

- Алатай йисав гекъигай-
ла гьихьтин дегишвилер
ава?

- Гьелбетда, чун инал рахай
«Тонировка» операциядин не-
тижада улакьрин гуьзгуьяр
ГОСТ- ди тайинарнавай кьа-

дардилай артух чlулаварнавай
l70 дуьшуьш дуьздал акъудна.
Им алатай йисав гекъигайла 39
дуьшуьшдин тlимил я. Яхдиз
къекъвезвайбуру рекьин гьере-
катрин къайдаяр чlурай 81 дуь-
шуьш тlимилариз алакьна. Амма
гьайиф хьи, пияндиз ролдихъ
ацукьай, вахтунда улакьдин на-
лог тагай, хатасузвилин чlуьлер
вегьин тавуна, страховкаяр, пра-
ваяр (яни машин гьалдай ихти-
яр гузвай документ) гвачиз гьа-
лай, акси рекьяй къвезвай улакь-
дин хуруз экъечlай дуьшуьшрин
кьадар агъузариз алакьзавач.
Халкьдихъ галаз гъавурда тунин
кlвалах тухузватlани, чпин хата-
сузвал хуьз алахъзаватlани
халкьдин патай артух куьмек
жезвач. Икl хьайила отделдин
работникрин везифаяр генани
къалин жезва.

Алай йисан ирид вацран вах-
тунда 384 дуьшуьшда админис-
тративный материалар суддиз
рекье туна, абурукай 315 дуь-
шуьш административный дус-
тагъ ийизвайбур я. Отделдин ра-
ботникри 2 614 600 манатдин

жермеяр авуна ва 7 тахсиркар-
вал дуьздал акъудна.

Гьак lни, отделди тухвай
кlвалахдин нетижада, алай йи-
сан ирид вацра аварияр хьайи
дуьшуьшар агъуз хьанва ва
кьиникьар хьайи дуьшуьшар
авач.

- Джабир Агьмед-
ханович, алай вах-
тунда кьиле физ-
вай «Архив» опера-
циядикай куьрелди
ихтилат авуртlа
жедачни?

-  Алай вахтунда
19- июлдилай 28-
июлдалди «Архив»
операция кьиле
фида. «Архив» опе-
рация учетдал ала-
чир улакьар гьалза-
вайбурун вилик пад
кьун я. Хейлин вах-
тунда налогар, жер-
меяр таганвай, яни са

касди масадаз улакь гайила
гьа касди ам вахтунда вичин
кlваче тун тавур дуьшуьшра
иесидин улакь «утилдиз» вегь-
езва. Цlийиз хьанвай иесидиз
цlуд йикъан вахтунда вири до-
кументар къайдадик кутвадай
мумкинвал жезва. Гзаф дуь-
шуьшра и кардиз артух фикир
тагуз гьалзава нетижада чун
документар къайдадик кутва-
далди улакь вахчуниз мажбур
жезва. Гьак l ятlани, чи
к lвалахдани дуьздал акъуд
хъувуна кlанзавай кимивилер
амазма. Оперативно – профи-
лактикадин  мярекатар туху-
дайла са жерге къуллугърин,
общественный идарайрин иш-
тираквални хьанайтlа хъсан
жедай. Чи инспекторри район-
дин школайра, бахчайра
аярихъ галаз гуьруьшар тухуз-
ва. Гьакlни, чкадин СМИ – дин
векилрин иштираквал аваз
агьалияр гъавурда тунин
кlвалах гужлу авуниз чарасуз-
вал ава.

- Суьгьбет авунай
чухсагъул.

ИНТЕРВЬЮ

ГЗАФ маса галукьдай
азарри хьиз, коронавирусдин
азардини вичелай гуьгъуь-
низ чи бедендин жуьреба-
жуьре паярин ва къурулуш-
рин кIвалахда са жерге ян гу-
нар тун мумкин я.

Гьа жергедай яз нефес чIур
хьун, тIуьн цIурурун къайдади-
кай хкатун, чIарар авахьун, ха-
мунихъ галаз алакъалу месэла-
яр, къалабулух акатун, ахва-
рал тефин. Коронавирусдин
галукьдай азардик начагъ
хьайидалай кьулухъ арадал
къвезвай асул месэлаяр ачух-
диз ва виликан гьалдиз хтун
патал меслятар гун чна, вич
COVID-19 азардихъ галаз
женг тухунин сифте жер-
гейра авай, Иваново шегьер-
дин «Медицина» тIвар алай
азарар тайинарунин ва сагъ-
ар хъувунин центрдин дух-
тур терапевт Тажудин Джа-
руллаевич Алиевавай
тIалабна.

Нефес чIугунин къуру-
луш

Адет яз, коронавирус
азардик начагъ хьайидаз жи-
гердин ткань чIур хьунин не-
тижада нефес къачуз четин
хьун мумкин я.

Гьайиф хьи, азар галукьдал-
ди авай саягъда кIвалах хъий-
идайвал куьмек гудай махсус
дарманар чаз авач. Жигердин
ткань вич сагъ хъхьана
кIанзавайди я, чи везифа
лагьайтIа- адаз куьмек гун я.
Инсандивай кIвале жедай кар-
вичи-вич гуьнгуьна хтун я.

Меслятар:
Сифте нубатда- им нефес-

дин гимнастика я.
Нефесдин тренажерар. Абу-

рукай сад нагрузочный спиро-
метр я.

Физический упражненияр.
Виридалай регьятди ва хата-
сузди- зирингдиз къекъуьн я,
велисопед гьалайтIани жеда.

Белокдалди девлетлу дие-
та. Як, балугъ, некIедин затIар,
кIерецар, какаяр, жуьреба-жуь-
ре чIахарар ишлемишун герек
я.

КОРОНАВИРУСДИН  СУДУР

Нагагь са шумуд вацран къе-
не нефес къачуз регьят
тахьайтIа, духтурдин патав фин
лазим я.

РикIинни дамаррин къуру-
луш

Коронавирусди ивидин лахта-
вал хкажзава ва тромбоз хьуниз
хатавал гузва.

Меслятар:
РикIин УЗИ авун. Эгер азар-

лу хьайидалай кьулухъ кьвед ва
адалай гзаф варцарилай гуьгъ-
уьниз нефес дар хьун тIимил те-
жез хьайитIа ва я къекъвез че-
тинзамаз хьайитIа, кардиологдин
патав фена рикIин УЗИ авун ла-
зим я.

Стимуляторар ишлемишун
акъвазарун. Кофеин ва я эфед-
рин хьтин стимуляторри рикIин
кIвалах четинарун мумкин я. Гьа-
виляй эспрессодин паталай вах-
туналди къацу чай хъвайитIа
хъсан жеда.

ТIуьн цIурурунин къурулуш
Ахтармишунрин нетижайри

къалурна хьи, коронавирус квай
азарлубурун са паюниз тIуьн
цIурурунин къурулушдин патахъ-
ай иштягь тахьун, къен фин, экъ-
уьчун, руфун тIа хьун хьтин ли-
шанарни авай.

Меслятар:
Ратарин кIвалах гуьнгуьна

хтунин виридалайни хъсан жуь-
ре- сагълам ва гьар жуьредин
тIуьнар ишлемишун я.

Нервийрин къурулуш
Гзаф вахтара коронавирус

акатай начагъбурун нервийрин
къурулушдиз зарар гузва. Ам
стресс, хъел атун, ахвар тахь-
ун хьиз, гьакI психика чIур хьун
мумкин я.

Коронавирусдик начагъ

хьайи гьар вад лагьай касдин
психика къайдадикай хкатза-
вайди дуьздал акъатна.

Меслятар:
Коронавирус азардикай

сагъ хъхьайла стрессдин дере-
жа тIимил хьунал ва адахъ га-
лаз алакъалу тир вири месэла-
яр амукь тавунал вил жезва.
Амма начагъвили психикадин
сагъламвилиз яргъалди фидай
нетижаяр арадал гъун мумкин
я.

Эхирдай лугьуз кIанзава
хьи, ибурулай гьар са къайда-
дилай къерехдиз акъатай ли-
шан и азар акатайла гьикI хьун
мумкин ятIа, гьакI тахьунни
мумкин я. Лап гзаф крар аслу я
чна гьар са месэла кьубулунин
тегьердилай.

Виридаз сабурлувал ва
мягькем сагъвал хьурай.

        «Ас-салам» газетдай.

АЯЛ уьмуьрдин къени
крариз вафалу яз чIехи
авунин, тербияламишунин
карда сифте дидединни
бубадин, хизандин хиве
еке жавабдарвал ава.
Уьмуьрдин гзаф пай шко-
ладихъ галаз алакъалу за
хсуси фикир лугьузва,
хизандин тербия гьамиша
кьилинди яз хьана, ге-
лежегдани амукьда.

Вучиз лагьайтIа, ам
аялдиз вилер ачухайда-
лай кьулухъ вичиз вири-
далайни багьа тир, гзаф
таъсирлуди яз аквазвай
дидединни бубадин тер-
бия я. ГьакI хьайила, и
тербияди аялдин бейнида
лап гъвечIизамаз мягь-
кем чкани кьазва, ам адан
къилихрани уьмуьрлух яз
гьатзава. Гьавиляй аял-
диз тербия гунин кьилин
чешмейрик сифте нубатда
диде-буба, хизан акат-
зава. Веледар регьимлу,
марифатлу яз уьмуьрдин
рекьел акъудун патал
чпелай аслу вири серен-
жемар кьабулзавай диде-
бубаяр гзаф ава. Абур ви-
ринра аялар гуьзчивили-
кай хкуд тийиз,
гъвечIибурун идарайрихъ,
школайрихъ галаз мягь-
кем алакъа хуьз алахъ-
зава. Куьрелди, диде-
бубади, хизанди аялдик
чи обществодин уьмуьр-
дин къайдаяр кьилиз акъ-
удунин бинеяр вердишви-
лер кутазва.

Гьа са вахтунда аял
савадлуди авун патал, ада
умуми образование къа-
чун, адакай са пешедин
иеси хьун патал шартIар
яратмишунин месэлайрани

диде-бубадин, хизандин жа-
вабдарвал гзаф хьун герек
я.

Яргъал йисарин малим-
вилин тежрибади къалур-
завайвал, школада аялди
чирвилерилай гъейри тер-
бияни къачузва. Гьикьван
девирар, къурулушар,
кIвалахдин шартIар дегиш
хьайитIани, и важиблу
кIвалахни школадин уьмуь-
рда вири вахтара кар алай
кас хьайи малимди кьиле
тухузва. Ада несилдиз не-
инки чирвал, гьакI ас-
кервилинни патриотвилин,
интернациональный ва ва-
танпересвилин тербия гуз-
ва. Инал аялди асул гьи-
сабдай кьве чкада- хи-
занда ва школада тербия
къачузвайдини лагьана
кIанда. ГьакI хьайила
школадихъ галаз диде-бу-
байрин алакъаяр мягькем
хьунихъ важиблу метлеб
ава. Авайди лугьун, рай-
ондин хуьрера аялрин
къайгъу чIугвазвай, ве-
ледар датIана гуьзчиви-
лик квай марифатлу диде-
бубаяр гзаф ава. Абуру
чпин аялриз хъсан чирви-
лерни дуьз тербия гунин,
веледар марифатлу яз,
къени къилихар кваз чIехи
авунин карда хейлин
кIвалах тухузва. Къайгъ-
удар диде-бубаяр мукьвал-
мукьвал школадиз къвез-
ва, малимрихъ, аялди
кIелзавай, вич тухузвай
тегьердихъ галаз таниш
жезва, малимрин меслят-
риз, теклифриз фикир гуз-
ва, ахъайнавай гъалатIар
туькIуьр хъийидай серен-
жемар кьабулзава. Ихьтин
диде-бубайри неинки та-

мамарзавай кеспийра, гьакI
общественный уьмуьрдани
аялриз чешне къалурзава.

Герек чкадал чи шадвал,
гележег тир веледар чпиз
серф тирвал  тербияламиш-
завай, школадихъ, малим-
рихъ галаз дуьшуьшрилай
алакъа хуьзвай, диде-бу-
байрин собранийриз ерли
тефизвай хизанрин векилар-
ни тIимил туширди къейд
тавуна жедач. Кардин ва-
жиблувал зайифдиз
кьатIизвай диде-бубайри
школа чи уьмуьрдин чара
ийиз тежедай пай тирди,
ам галачиз уьлкведин шей
гьасилдай къуватар арту-
харда лугьун ягъалмишвал
тирди аннамишзавач. Ала-
мат жедай кар мадни ам я
хьи, кардин дуьз гъавурда
авачир бязи диде-бубайри
чпин аялри гьихьтин чIуру
кIвалах, тахсиркарвал
авуртIани сифте нубатда
школадин, малимрин хиве
твазва. Гьа са вахтунда,
и месэлади хизандин, зегь-
метчи коллективрин, обще-
ственный тешкилатрин
кIвалахдиз лап чIурукIа
таъсирзавай кар тирди абу-
рун рикIелай алатзава.

Кардин гъавурда авачир
бязи хизанрин сагьибри
лагьайтIа, гъвечIибур,
школьникар алай чкайрал,
малимрин, школадин адрес-
диз гьич кутуг тавур ке-
лимаяр лугьузва, чирвал-
ни тербия гузвайдан зегь-
мет, гьуьрмет, авторитет
аялрин вилик агъуз авуд-
зава. Им кIелзавай аял,
чирвал тербия гузвай ма-
лимдиз акси акъвазарунин,
араяр къайи авунин сифте
лишан я. Ихьтин тербияди

ВИРИДАН ГУЬЗЧИВИЛИК КУТАН
ШКОЛАДИН  УЬМУЬР

фад-геж пашман нетижай-
рихъ гъидайди кьатIана
кIанда. Ихьтин зиянлу
фикирдал алайбуруз шко-
лади, общественностди
куьмекун чарасуз я.

Тербиядин кьилин чеш-
мейрикай рахадайла маш-
гьур педагог А.С. Мака-
ренко рикIел хкин. Ада
аял тербияламишунин кар-
да виридалайни кьилинди
коллектив яз гьисабза-
вай. И жигьетдай адахъ
нетижаярни винизбур жез-
вай.

Илимдин агалкьунрини
кIвенкIвечи педагогрин
тежрибади къалурзавай-
вал, чирвилер, тербия
гун хъсанарунин жигьет-
дай нетижаяр винизбур
хьун хейлин маса факта-
рилайни аслу я. Тарсу-
нин ери хкажунихъ чир-
вални тербия гузвай ма-
лимдин рафтарвилихъ еке
метлеб ава.

Эхирдай лугьуз
кIанзава, акьалтзавай
несил чи гележег я. Ам
лигимлу яз уьмуьрдин
шегьредал акъудунни ре-
гьят месэла туш. Мет-
лебдив агакьун патал ди-
дедини бубади, хизанди,
школади, гьакI вири об-
щественностдини вези-
файрин жавабдарвал
гьиссна кIанда. Анжах
виридан майилар, къува-
тар са терефдихъ-тарса-
ринни тербиядин
кIвалахдин ери хкаждай
серенжемар кьабулунихъ
элкъуьрайла мураддив
агакьда. Кьилинди абур
гьерекатда тун, тамамар-
завай гьал виридан
гуьзчивилик кутун я.

    Р.МУРАДАЛИЕВ.

ШКОЛАЙРА кlелунрин
цlийи йис башламиш жедалди
са акьван вахт амач. Каникул-
рин вахтунда мумкинвилериз
килигна ял ягъай, чпелай
алакьдай куьмекар гайи аялри
вахтунда ремонтна гьазурна-
вай классрин партайрихъ чка-
яр кьан хъийида. Къе  зун Об-
разованиедин  Управлениедин
финансовый отделдин началь-
ник Таибов Эдуардахъ галаз
гуьруьшмиш хьана ва адавай
школайра ремонтдин
кlвалахар гьикl кьиле физватlа
суьгьбет  авун тlалабна. Адан
гафарай алай вахтунда
Муьгъверганрин, Къуйустан-
рин, Новоаульский школайра
«Точка Роста» тlвар ганвай ка-
бинетра ремонтный кlвалахар
физва. Идалай гъейри  чи рай-
ондин вири школайра  ремон-
тар кьиле физвайдакай хабар
гана. Ремонт кьиле тухун па-
тахъай вири школайрив герек
тир материалар агакьарнавай-
ди Таибов Эдуарда вичин га-
фара  тестикьарна. Образова-
ниедин управлениядай  хкве-
дайла зун Магьарамдхуьруьн
юкьван  школадиз фена, шко-
ла аялар кьабулуниз гьазур
хьанвай гьал ахтармишна. Гьа
са вахтунда школадин дирек-
тордихъ, малимрихъ, бязи
диде- бубайрихъ галаз суьгь-
бетарна.

Саруханов Джамал Магьа-
рамдхуьруьн М.Гьажиеван
тlварунихъ галай  юкьван шко-
ладин директор яз акьван пара
вахт туш. Ятlани ада вичин
кlвалах лап хъсандиз кьиле ту-
хузва. Школадин  коллективдиз
кlелунин цlийи  гьар са йис теш-
киллувилелди къаршиламишун,
агалкьунралди акьалтlарун

адет хьанва. Цlини ина гатун
каникулар башламишай сифте
йикъарилай цlийи кlелунин йи-
саз гьазурвилер акунив эгечlна.
Ремонтрин кlвалахрал мали-
мар, классрин руководителар,
диде-бубаяр желбнава. Абуру
текущий ремонтар кьиле тух-
вана, гьаятар, сергьятар михь-
нава. Партайриз, столриз, стул-
риз ширер яна ва хейлин маса
кlвалахарни тамамарнава.
Школада цlийи кlелунин йи-
сузни  чирвилер хкажунин ме-
сэлайриз артух фикир гуда. И
кар патал махсус класс «Точка
роста» тlвар ганвай  хъсан ка-
бинет  авунва. Образованиедин
милли проектдин бинедаллаз
цlуд-цlусад лагьай классра про-
филдиз талукь сятер алава хъу-
вунин месэлайризни фикир
гуда.

Кlелзавайбурухъ вини дере-
жадин агалкьунар хьун, абур
талукь ктабралди таъминару-
нилайни гзаф аслу я. И кар па-
тални ина тайин тир серенже-
марни кьабулнава. Идалай ви-
лик йисара  ктабар вахкана ял
ядай каникулар куьтягь хьана
школадиз хтайла ктабар гуз-
вайди тир. Гила ктабар вахчу-
на, къвезвай классдин ктабар
гана бегьемарзава. Имани
аялар патал  хъсан кlвалах я.
Каникулрин вахтунда тарсар
къе башламишайтlани абурун
кlвалахдиз са манийвални же-
дач. Чна чешнелу гьазурвилер
акунвай, тарсар мус
башламишайтlани ракlарар
ачухзавай школада цlийи
кlелунрин йисузни нетижаяр
винизбур жедайдак умуд кутаз-
ва.

                       ЖАННА.

            ШКОЛАЙРА
РЕМОНТДИН КIВАЛАХАР

ШКОЛАДИН  УЬМУЬР

ЕМИШДИН  ТАРАРИН  ДУШМАН
Д А Г Ъ У С Т А Н Д И Н

шартIара  емишдин  та-
рарин  хаталу душман во-
сточная   плодожорка я.

И хаталу азардин  ви-
лик пад кьун патал
багъманчийри са жерге
чарасуз серенжемар кьа-
булна  кIанзава.

  И уьзуьр  терг
авун  ва адан
вилик  пад
кьун  патал
ахтармишунар
тухузва ва фе-
ромонный  чар-
тмаяр эцигза-
ва.  Абурун
куьмекдалди
в о с т о ч н ы й
плодожоркай-
рин кьадар
чирзава, дар-
манар ядай вахтар  тай-
инарзава  ва   желейрин
куьмекдалди  абурун  ха-
талувал агъузарзава.
Кьуьд  плодожоркадин
куквари  барамада, хам
хъиткьиннавай кьацIара,
накьвадин винел  къа-
тара  ва  кIвахьнавай
пешера акъудзава. Та-
рариз дарманар  ягъу-
ни,  тарар  куьгьне
чкалрикай михьуни  ва
абуруз цIаяр ягъуни во-
сточный плодожоркади
гьазурнавай хъуьтIуьн
суьрсет  тергда.

  Чепелукьар апрел-
дин эхирда шефтелри
цуьк авурла акъатда.
Сад ва кьвед лагьай
несилрилай куквари
гзаф  зиян гуда. Зиян-
к а р а р
куквар экъечIзавай
тIурарин кIуфай  къе-
нез  гьахьда. ТIурар буш

жеда  ва  михьиз  авахь-
да. Ихьтин  вахтара са-
лара  гуьзчивал  арту-
харна, зиян  хьанвай
тIурар алай  чкаяр
атIана  кана  кIанда. И
кар куквар барамайриз
гьахь хъийидалди авун
серф  я.

Д а г ъ у с т а н д и н

шартIара гьар несилдиз
(абур  4-5 жезва) хими-
ческий  ва биологичес-
кий препарат  ибарат
тир дарманар  яна
кIанда.  Яни  РФ-дин
сергьятра ихтияр ганвай
пестицидар  ва  агрохи-
микатар  ишлемишда. Ве-
гетациядин  вахтунда
кIвахьзавайбур  гьар
юкъуз  михьна  кIанда.

20I4- йисан  2I-  июл-
диз  «Набататрин  ка-
рантиндин  гьакъиндай»
кьабулнавай  Федераль-
ный  закондин  бинедал-
лаз  карантин  алай
объектар  дуьздал
акъудунин, анра  гьа-
шаратрихъ галаз женг
чIугунин  ва абурун
чешмеяр  терг  авунин
серенжемар карантин
алай объектрин  иесий-
рин такьатралди  ийи-
да.
  И.КЕЛЬБИХАНОВА.

 * Кlвачер дакlунвайла, са
пакетда авай кьел це
цlурурда, ахпа а къаришма-
дал дасмал кьежирна юкьвал
эцигна чими шарфуналди
кутlунда. Дасмал чими хьай-
ила мад кьежирна юкьвал эх-
цигда. Са шумуд юкъуз гьа
икl авурдалай гуьгъуьниз
кlвачерин дакlун алатда.

* Пlузарар кьур акъатна,
хъиткьиннавайла, йикъа 3-4
сеферда абурувай фан квас
гуьцlда. Квас гуьцlай сифте
йикъалай кьур акъатун
алатда ва пlузарар хъуьтуьл
жеда.

*Атеросклероздин азар
авайла 40г. яру инжи векьин
(клевер) пешерал 40 процен-
тдин спирт илична 10 сут-
када тада. Ахпа ам хъсандиз
куьзна, нисинихъ ва я ксудал-
ди вилик чайдин кьве
тlурунавайди ишлемишда.

*Кьулан тарцин грыжа
авайла, хуьрекдин са тlуруна
авай виртlедик, гьакьван
кьуру горчицадик, семечка-
дин ягълудик 30 г скипидар,
30 г камфордин ягълу,3 ам-
пула анальгин, 2 ампула но-
вокаин кутуна, хъсандиз
хкуьрда. Ахпа и къаришма
кьулан тарцивай гуьцlна,
целлофандалди к lевирна,
юкь чими шарфуналди
кутlунда.

* Бедендик дакlун ва къе-
нин тlал акатнавайла, 2 жу-
мунал 3 стакан ргазвай яд
илична 10 декьикьада ргада.
Ахпа фу недалди вилик йикъа
пуд сеферда 1/2 стаканда-
вайди хъвада.

*Виртlедик какадарнавай
кlерецдин хвехвери атероск-
лероз азар авайбуруз хъсан
куьмек гуда. Ада дамарар
михьи ийида ва иммунитет
хкажда. Гьар юкъуз,
виртlедик кутуна, 5
кlерецдин хвехвер тlуьн гзаф
хийирлу я.

ЖУВ  ЖУВАН
   ЖЕРЯГЬ

Этика и деонтология в современной медицине
СПЕЦИАЛИСТАМИ Мага-

рамкентского филиала
ТФОМС РД проводятся бесе-
ды  в коллективах медицинс-
ких  работников  на тему «Эти-
ка и деонтология в современ-
ной медицине»

Медицинская этика и деон-
тология  является   одной  из
составляющих медицинской
помощи, которая невозможна
без грамотной тактики диагно-
стики и лечения, способствуя
достижению клинического эф-
фекта.

Иначе говоря, это совокуп-
ность этических норм выпол-
нения медработниками своих
профессиональных обязанно-
стей, то есть деонтология пре-
дусматривает преимуществен-
но нормы взаимоотношений с
больным.

Медицинская  этика  пре-
дусматривает более широкий
круг проблем -взаимоотноше-

ние с больным, медработника-
ми между собой, с родственни-
ками больного, здоровыми
людьми. Эти два направления
диалектически связаны между
собой.

Моральная ответствен-
ность медицинского работни-
ка подразумевает соблюдение
им всех принципов медицинс-
кой этики: этические, мораль-
ные, профессиональные нор-
мы  поведения.

Долг медицинского работни-
ка предусматривает квалифика-
ционное и беззаветное выпол-
нение каждым медицинским
работником своих профессио-
нальных обязанностей, предус-
мотренных нормами морально-
этического и правого регулиро-
вания медицинской деятельно-
сти, другими словами, долг мед-
работника.

Тактика врача , его поведе-
ние,  всегда должны строится в

зависимости от характера
больного, уровня его культуры,
тяжести заболевания, особен-
ностями психики. С мнительны-
ми больными необходимо об-
ладать терпением; все боль-
ные нуждаются в утешении,  в
то же время в твердой уверен-
ности врача в возможности из-
лечения. Медицинский работ-
ник в отношении больного дол-
жен  быть корректным, внима-
тельным, не допускать паниб-
ратства.

Вопрос соблюдения прав
пациента как личности, (право
выбора право на информацию
и т.д.) на сегодняшний день сто-
ит остро.

Главная цель современной
медицины - благополучие паци-
ента, и восстановление здоро-
вья, достижения которых не-
возможно без соблюдения
принципов этики и деонтоло-
гии.

Диспансеризация
ДИСПАНСЕРИЗАЦИЯ в

нашей стране  началась с 2013
года.               Диспансеризация
предусмотрена как для рабо-
тающих,  так и для неработа-
ющих граждан. Для проведе-
ния диспансеризации нужно
обратиться в поликлинику по
месту проживания.

В 2021 году  диспансериза-
цию проходят,  кто родился в
такие годы:1982,1985, 1988,
1991, 1994, 1997, 2000, 2003,
а также все граждане старше
40 лет (согласно приказу Мин-
здрава РФ от 6 мая 2019 года).

Далеко не каждый  человек
правильно представляет себе,
что такое бесплатная диспан-
серизация и чем она отлича-
ется от обычного  похода к те-
рапевту в районную поликли-
нику. Поясним: традиционно к
врачу  мы обращаемся, если
есть конкретные жалобы: бо-

лит голова, горло и т.д. и тогда
терапевт назначает нам обсле-
дование, лечение либо направ-
ляет к своим коллегам-врачам-
специалистам (неврологу, кар-
диологу, и др.) специалистам  по
показаниям, то есть исходя из
конкретных  симптомов

Диспансеризация же - это
медосмотр для того, чтобы
сдать анализы и пройти обсле-
дование. В ходе диспансериза-
ции не требуется иметь  какие-
либо  поводы-жалобы-симпто-
мы: главная задача такого ме-
досмотра, как раз, найти при-
знаки заболеваний и других от-
клонений, о которых человек,
возможно не догадывается  или
не обращает внимания. Мероп-
риятия, организуемые  в рамках
диспансеризации и профилак-
тических осмотров, направлены
на предупреждение заболева-
ний и улучшение качества жиз-

ни любого из нас. Не упускайте
возможность узнать вовремя о
состоянии своего здоровья.
Врачи в один голос уверяют :
проведение медицинских про-
филактических  осмотров игра-
ют огромную роль в спасении
от тяжелых заболеваний и сни-
жении смертности, так что,  иг-
норировать их не стоит.

Наше государство  создает
все условия для прохождения
диспансеризации. Так, напри-
мер, в день прохождения   дис-
пансеризации  освобождают от
работы, также  можно пройти
диспансеризацию в вечернее
время и выходные  дни.

Будьте внимательны к соб-
ственному здоровью и здоро-
вью своих  близких, пройдите
диспансеризацию и будьте здо-
ровы!

               Магарамкентский
           филиал ТФОМС РД.

СКАНВОРД

В рамках проходимой операции «Оружие» по противодей-
ствию незаконному обороту огнестерльного оружия, на терри-
тории Магарамкентского района во взаимодействии с заинте-
ресованными службами с 1 по 30 августа 2021 года, проходит
оперативно-профилактическая операция «ОРУЖИЕ».

  САГЪЛАМВАЛ
   ВА ЕМИШАР

ЦИПИЦI витаминринни ми-
нералрин тIебиатдин гьам-
бархана хьиз, къиметлу емиш-
рикай сад яз гьисаба кьазва.
Адак 20-25% ивиди фад вичик
фитIинзавай глюкоза ква, гьа-
виляй зегьметдин ва акьулдин
кIвалахар гзаф гьалтзавай ин-
санриз ам гзаф хийирлу я. Ви-
чик гзаф кьадарда глюкоза ва
ракь квайвиляй, ципицIди бе-
денда иви арадал атуниз куь-
мек гузва, гьелбетда, анемия-
дикай сагъарзава. Адалай ала-
ва яз, ч Iулав лекьинин,
дуркIунрин азарар авайла ва
тIуьн цIурурдай система чIур
хьайила, сагъардай
тIебиатдин шейэр ква.
ДуркIунрин кIвалах хъсанар
авуникди, ципицIди беденда
кIватI хьанвай токсинар акъу-
диз куьмек гузва. Ахтармишун-
ри къалурнавайвал, ципицIдик
квай са бязи химиядин шейэри,
онкологиядин азарар арадал
атунин хаталувал агъузарза-
ва.

ЦИПИЦI: ВИТАМИНРИН
                   ГЬАМБАРХАНА

«Самурдин сес» газетдин ва
ООО «Самур» типографиядин
коллективри, газетдин юлдаш
Атаханов Абдулзагьираз, адан
хизандиз ва вири мукьва-кьилий-
риз уьмуьрдин юлдаш

           КЪИСТАМУМ
рагьметдиз финихъ галаз
алакъалу яз дериндай хажалат
чlугуналди, башсагълугъвал гуз-
ва.

ОБЪЯВЛЕНИЕ


